
GOUVÈNÈ CUOMO ANONSE MEZI REPREZAY SOU VYOLASYON NAN ZÒN 
TRAVAY YO NAN TOUT ETA A  

  
Depatman Transpò Eta New York, Otorite Thruway ak Lapolis Eta New York lanse 

'Operasyon Kask Sekirite' nan tout Eta a  
  

Chofè ki enpridan ak distrè yo pral sible nan zòn konstriksyon ak antretyen aktif 
otowout yo  

  
Plis pase 1,000 tikè te emèt nan zòn travay yo pandan operasyon nan tout eta a  

  
  
Gouvènè Andrew M. Cuomo te anonse jodi a kòmansman "Operasyon Kask Sekirite" 
(Operation Hardhat), yon detay sou aplikasyon lalwa nan sikilasyon nan tout eta a ki 
sible otomobilis k ap kondui san pridans nan zòn travay yo. Operasyon an se yon 
inisyativ kolektif k ap fèt ant Lapolis Eta New York, Depatman Transpò (Department of 
Transportation, DOT) ak Otorite Thruway (Thruway Authority) pou yo pran mezi 
reprezay kont vyolasyon nan zòn travay yo epi mete aksan sou enpòtans pou kondui 
byen lè otomobilis yo rankontre ak operasyon konstriksyon, antretyen ak ijans sou 
otowout yo.  
  
"Travayè nan otowout New York yo ak premye entèvenan yo mete sekirite pèsonèl yo 
sou liy chak jou pou ede asire wout ak pon nou yo rete san danje ak nan bon 
reparasyon", Gouvènè Cuomo te deklare. "Kòm Nouyòkè, nou gen yon responsablite 
pou kenbe travayè esansyèl sa yo lwen danje - epi sa vle di ralanti, pase sou kote ak 
itilize bon sans. Nou gen zewo tolerans pou sila yo ki kondui san pridans epi ki mete lavi 
lòt andanje."  
  
Manm Patwouy Eta a pral fè patwouy aktif nan zòn travay sou otowout yo pandan ete a 
nan lokal yo sou Adirondack Northway, Thruway ak lòt otowout kote gen aktivite 
antretyen ak konstriksyon k ap fèt. Anplis de sa, DOT, Thruway ak Lapolis Eta a prevwa 
asosye li ak efò siplemantè sanzatann pou fè aplike lalwa nan zòn konstriksyon yo nan 
mwa k ap vini yo.  
  
Manm Patwouy yo ap prezan nan zòn travay yo, abiye tankou travayè antretyen 
otowout, pou idantifye otomobilis ki dezobeyi pèsonèl k ap siyale yo, ki travèse atravè 
zòn travay la oswa vyole Lwa Mete ou Akote nan eta a, ki aplike pou veyikil ijans ak 
antretyen. DOT, Thruway ak Lapolis Eta a prevwa tou yon kanpay aplikasyon lalwa ak 



 

 

edikasyon nan fen ete sa a nan yon efò pou kontinye ankouraje sansibilizasyon chofè 
ak nesesite pou respekte Lwa Mete ou Akote nan New York la.  
  
Komisè Depatman Transpò Eta a, Marie Therese Dominguez te deklare, "Sekirite 
se toujou priyorite prensipal Depatman Transpò Eta New York epi yon gwo pati nan sa 
se pwoteje sante ak byennèt gason ak fanm ki devwe k ap travay pou kenbe otowout ak 
pon nou yo san danje. Operasyon Kask Sekirite a se yon fason efikas pou sansibilize 
sou danje travayè otowout nou yo fè fas chak jou yo nan travay la ak nesesite pou 
otomobilis yo elimine distraksyon ak redui vitès nan zòn travay yo. Nou apresye 
patenarya Lapolis Eta New York nan kenbe travayè nou yo ak piblik k ap vwayaje a san 
danje".  
  
Komisè Lapolis Eta New York la, Keith M. Corlett te deklare, "Sekirite ak byennèt 
travayè otowout ak konstriksyon yo esansyèl pandan y ap amelyore wout yo nan eta 
nou an. Li enpòtan pou otomobilis yo konnen responsablite yo pou respekte règ yo sou 
wout la epi konnen ke vyolasyon Lwa Mete ou Akote a ak vyolasyon nan zòn travay yo 
p ap tolere. Nou mande tout otomobilis yo pou fonksyone san danje nan obeyi limit vitès 
ki afiche yo, rete nan vwa ki deziyen yo epi konsyan gen travayè ak ekipman nan zòn 
travay yo".  
  
Direktè Egzekitif Otorite Thruway lan Matthew J. Driscoll te deklare, "Travayè 
otowout ak dijans yo se moun reyèl ki sèlman vle ale jwenn fanmi yo lakay apre yon 
jounen travay byen long. Yo merite tout atansyon nou pandan y ap fè travay yo pou 
rann wout yo pi an sekirite. Mwen ankouraje tout moun k ap kondui nan yon zòn travay 
pou kondui tankou ou menm oswa yon moun pwòch t ap travay la - ralanti epi rete 
veyatif".  
  
Pandan ranfòsman "Operasyon Kask Sekirite" ane pase a avèk Lapolis Eta a, te gen 
1,048 tikè ki te emèt nan tout eta a, ki gen ladan 493 vyolasyon vitès, 92 vyolasyon 
telefòn selilè, 94 senti sekirite ak de vyolasyon restriksyon timoun, 72 vyolasyon mete 
sou kote, uit echèk pou obeyi ak aparèy kontwòl sikilasyon, de echèk pou obeyi yon 
moun k ap siyale, de DWI ak 283 lòt vyolasyon.  
  
Otomobilis yo dwe sonje pase nan vwa Mete ou Akote a, si li posib san danje, oswa 
ralanti anpil nenpòt lè ou rankontre veyikil sou bò wout la ki afiche limyè wouj, blan, ble, 
anb ak vèt, ki gen ladan veyikil antretyen ak konstriksyon nan zòn travay yo.  
Otomobilis yo ankouraje anpil pou ralanti ak kondui ak responsabilite nan zòn travay yo. 
Kontravansyon yo double lè gen eksè vitès nan yon zòn travay. Kondanasyon pou de 
oswa plis vyolasyon eksè vitès nan yon zòn travay kapab lakòz yo revoke lisans chofè 
yon moun.  
  
Pou jwenn dènye enfòmasyon sou vwayaj yo, rele 511, vizite www.511NY.org oswa 
telechaje aplikasyon 511NY gratis la.  
  
Swiv DOT Eta New York la sou Twitter: @NYSDOT. Jwenn nou sou Facebook nan 
facebook.com/NYSDOT.  

